
Известување за концентрација со која АЛПЕ ХЕЛТ, друштво за инвестиции, д.о.о. 

Љубљана, Република Словенија, ќе стекне самостојна контрола над 

ПОЛИКЛИНИКА НОБИЛИС, здравствени услуги д.о.о. Марибор, Република 

Словенија 

(предмет бр. 08-145/2026) 

 

 

Согласно член 15 од Законот за заштита на конкуренцијата („Службен весник на Република 

Македонија“ бр.145/10, 136/11, 41/14, 53/16, 83/18 и „Службен весник на Република Северна 

Македонија“ бр. 208/24 и 16/25), на ден 13.10.2026 година, до Комисијата за заштита на 

конкуренцијата е доствено известување за концентрација со која АЛПЕ ХЕЛТ, друштво 

за инвестиции, д.о.о. (ALPE Health, družba za investicije, d.o.o.), друштво со ограничена 

одговорност, со регистрирано седиште на адреса Веровшкова улица 55А, 1000 Љубљана, 

Република Словенија ќе стекне самостојна контрола над ПОЛИКЛИНИКА НОБИЛИС, 

здравствени услуги д.о.о. (POLIKLINIKA NOBILIS, zdravstvene storitve d.o.o.), друштво 

со ограничена одговорност, кое е основано и работи во согласност со законите на Република 

Словенија, со регистрирано седиште на адреса Похорска улица 21Б, 2000 Марибор, 

Република Словенија. 

Учесници во концентрацијата и нивни деловни активности: 

АЛПЕ ХЕЛТ, друштво за инвестиции, д.о.о. е словенечко друштво за инвестиции, основано во 

2025 година. 

АЛПЕ ХЕЛТ, друштво за инвестиции, д.о.о.  се наоѓа во целосна сопственост на АЛФИ ПЕ 

III д.о.о., специјален инвестициски фонд, к.д. (ALFI PE III d.o.o., specialni investicijski sklad, k.d.), 

специјален инвестициски фонд кој е основан и работи во согласност со законите на Република 

Словенија, со регистрирано седиште на адреса Веровшкова улица 55А, 1000 Љубљана, Република 

Словенија, регистриран во Трговскиот регистар во Словенија. 

АЛПЕ ХЕЛТ, друштво за инвестиции, д.о.о. и АЛФИ ПЕ III д.о.о., специјален инвестициски фонд, 

к.д. се дел од АЛФИ групата. 

АЛФИ Групата е активна првенствено во управувањето со инвестиции и имоти, особено во 

областите на малопродажбата, наплатата на долгови и други алтернативни инвестиции. АЛФИ 

Групата врши анализа на (потенцијални) инвестиции и управува со инвестициските фондови, додека 

самото управување со инвестициите делумно им е доверено на други друштва во рамки на групата. 

АФЛИ Групата е присутна и остварува приходи во Република Северна Македонија преку своето 

поврзано друштво во поширока смисла: АПОЛЛО МК ДООЕЛ Скопје, со регистрирано седиште на 

адреса Перо Наков бр. 124, Гази Баба, Скопје, кое врши дејност трговија на големо на играчки, 

квалитетна опрема за деца, детски додатоци и текстилни производи за деца.  

ПОЛИКЛИНИКА НОБИЛИС, здравствени услуги д.о.о. е приватна здравствена установа 

основана во 2007 година во Словенија, која обезбедува различни видови здравствени услуги. И 

поседува важечки дозволи за вршење здравствена дејност во согласност со словенечкиот Закон за 

здравствена дејност. 

ПОЛИКЛИНИКА НОБИЛИС, здравствени услуги д.о.о.ја врши својата дејност преку 

четири деловни единици кои се наоѓаат во Љубљана, Марибор, Порторож и Моравске Топлице, при 

што главните деловни дејности опфаќаат: амбулантна и хируршка здравствена дејност, 



специјалистичка вонболничка здравствена дејност и постамбулантен третман и нега на пациенти. 

ПОЛИКЛИНИКА НОБИЛИС, здравствени услуги д.о.о. работи првенствено на пазарот на 

Република Словенија и не е присутна ниту остварува приходи во Република Северна Македонија. 

Според подносителите на известувањето релевантниот пазар на стоки во Република Северна 

Македонија би требало да се дефинира како пазар на обезбедување здравствени услуги. Во однос 

на географскиот опфат на релевантниот пазар на оваа концентрација, би можел да се дефинира како 

национален, односно територијата на Република Северна Македонија.  

Врз основа на прелиминарното испитување Комисијата утврди дека предметната 

концентрација може да потпадне под одредбите на Законот за заштита на 

конкуренцијата. Сепак конечната одлука по ова прашање е резервирана. 

Комисијата ги повикува заинтересираните трети страни да достават забелешки и 

мислења за оваа концентрација до Комисијата. Забелешките и мислењата на 

заинтересираните трети страни можат да се испратат на адреса: ул. „Св. Кирил и 

Методиј“ бр.54, Скопје или по e-mail: kzk@kzk.gov.mk и истите треба да пристигнат до 

Комисијата во рок од 10 дена од денот на објавување на ова известување. 

 

 

14.10.2026 година  

Скопје 


